
I Z V J E Š T A J 
O RADU EKONOMSKO – SOCIJALNOG VIJEĆA  

ZA PODRUČJE KANTONA SARAJEVO

ZA PERIOD:  01.01.2016. - 31.12.2016. GODINE

Sarajevo, februara 2017. godine
I - UVODNI DIO
U skladu sa članom 19. Poslovnika o radu Ekonomsko-socijalnog vijeća za područje Kantona Sarajevo (broj: 01-18/02-1/09 od 27.04.2009. godine, broj: 01-23-2-16/10 od 26.05.2010. godine i broj: 01-41-5-4/13 od 28.02.2013. godine) sačinjen je Izvještaj o radu Ekonomsko-socijalnog vijeća za područje Kantona Sarajevo za period: 01.01.2016. - 31.12.2016. godine.

Rad Ekonomsko-socijalnog vijeća za podrurčje Kantona Sarajevo zasniva se na Sporazumu o osnivanju Ekonomsko-socijalnog vijeća za područje Kantona Sarajevo broj: 02-05-33200-19.1/05 od 03.02.2006. godine, broj: 02-05-21020-16.1/11 od 30.06.2011. godine i broj: 02-05-23316-25/16 od 14.07.2016. godine kojim su utvrđeni principi djelovanja, nadležnost, sastav, način odlučivanja i druga pitanja.  
U izvještajnom periodu Vijeće je, shodno Programu rada Ekonomsko-socijalnog vijeća za područje Kantona Sarajevo za 2016. godinu, preduzimalo neophodne aktivnosti u cilju potpunog i blagovremenog izvršavanja istog. Vijeće je u periodu od 22.02.2016. godine do 01.12.2016. godine održalo 6 redovnih sjednica i jednu telefonsku sjednicu. Održane su i 3 sjednice Kolegija Vijeća. 
Na dnevnom redu sjednica Vijeća razmatrani su zakoni, izvještaji, informacije i sl., a prema sjednicama i tačkama dnevnog reda, kako sljedi:
(53. sjednica održana 22.02.2016. godine)
1. Nacrt zakona o plaćama i naknadama članova organa upravljanja i drugih organa institucija Kantona Sarajevo, kantonalnih javnih preduzeća i javnih ustanova čiji je osnivač Kanton Sarajevo

Zaključak ESV KS:
Ekonomsko-socijalno vijeće za područje Kantona Sarajevo je podržalo aktivnosti Vlade Kantona Sarajevo i Ministarstva pravde i uprave Kantona Sarajevo na donošenju zakona o plaćama i naknadama članova organa upravljanja i drugih organa institucija Kantona Sarajevo, kantonalnih javnih preduzeća i javnih ustanova čiji je osnivač Kantona Sarajevo.

Vijeće je smatralo potrebnim utvrđivanje posebnih kriterija za plaće i naknade članova organa upravljanja, a ovisno o veličini javnog preduzeća i javne ustanove, odnosno broju zaposlenih i obimu finansijskog poslovanja istih.
2. Prijedlog zakona o izmjenama i dopunama Zakona o vodama Kantona Sarajevo – skraćeni postupak

Zaključak ESV KS:
Vijeće je podržalo aktivnosti Vlade Kantona Sarajevo i Ministarstva privrede Kantona Sarajevo na donošenju zakona o izmjenama i dopunama Zakona o vodama Kantona Sarajevo, a koji ima opći interes.
3. Prijedlog zakona o radu u Kantonu Sarajevo
Zaključak ESV KS:
Vijeće nije postiglo konsenzus o Prijedlogu zakona o radu u Kantonu Sarajevo.
4. Izvještaj o radu Ekonomsko-socijalnog vijeća za područje Kantona Sarajevo za period: 01.01- 31.12.2015. godine
Zaključak ESV KS:
Vijeće je usvojilo Izvještaj o radu Ekonomsko-socijalnog Vijeća za područje Kantona Sarajevo za period: 01.01.2015. - 31.12.2015. godine, s tim da se dio koji se odnosi na ocjenu rada i postignutih rezultata dopuni rečenicom: “Ekonomsko – socijalno vijeće za područje Kantona Sarajevo, ocjenjeno je, u izvještajnom periodu nije u očekivanom kapacitetu odgovorilo zadacima zbog kojih je osnovano. Vijeće će u narednom periodu intenzivirati svoje aktivnosti, a u cilju davanja doprinosa za poboljšanje stanja u ekonomsko-socijalnoj oblasti”.
5. Prijedlog programa rada Ekonomsko-socijalnog vijeća za područje Kantona Sarajevo za 2016. godinu
Zaključak ESV KS:
Vijeće je usvojilo Program rada Ekonomsko-socijalnog vijeća za područje Kantona Sarajevo za 2016. godinu, uz prijedlog Udruženja poslodavaca da se u isti uvrsti i Zakon o izmjenama Zakona o prostornom uređenju sa rokom za razmatranje mart ili april.

U okviru ove tačke dnevnog reda, Vijeće je donijelo i zaključak kojim je još jednom posebno istaklo značaj obaveze organa uprave, da u okviru procedure pripremanja i predlaganja materijala koji imaju socijalno-ekonomski karakter, pribavljaju mišljenje Ekonomsko – socijalnog vijeća za područje Kantona Sarajevo, te je sugerisano Skupštini Kantona Sarajevo, da se prilikom razmatranja materijala koji imaju socijalno-ekonomski karakter, uvažavaju stavovi Ekonomsko – socijalnog vijeća za područje Kantona Sarajevo.
(54 sjednica održana 17.05.2016. godine)
1. Nacrt zakona o državnoj službi Kantona Sarajevo
Zaključak ESV KS:
Ekonomsko-socijalno vijeće za područje Kantona Sarajevo je podržalo aktivnosti Vlade Kantona Sarajevo i Ministarstva pravde i uprave Kantona Sarajevo na donošenju Zakona o državnoj službi u Kantonu Sarajevo.

Tokom rasprave, na sjednici Vijeća, o predmetnom zakonu, od strane Udruženja poslodavaca Kantona Sarajevo iznesene su primjedbe. Zaključeno je da se u postupku javne rasprave, koja će prethoditi utvrđivanju prijedloga Zakona o državnoj službi u Kantonu Sarajevo, socijalni partneri očituju, te su predlagaču dostavili svoja mišljenja, prijedloge i sugestije na izmjene i dopune predloženog teksta Zakona.

2. Izbor predsjednika i dva potpredsjednika Ekonomsko-socijalnog vijeća za područje 
Kantona Sarajevo
Vijeće je izabralo predsjednika i potpredsjednike Vijeća, te su donesena su rješenja o razrješenju predsjednika i potpredsjednika i rješenja o izboru i imenovanju predsjednika i potpredsjednika Ekonomsko-socijalnog vijeća za područje Kantona Sarajevo.
(55. sjednica održana 04.07. 2016)
1. Prijedlog  Aneks - I Sporazuma o osnivanju Ekonomsko-socijalnog vijeća za područje Kantona Sarajevo
Prijedlog je usvojen, uz određene dopune Udruženja poslodavaca na ponuđeni tekst Anexa Sporazuma, a koje se odnose na formiranje Kolegija Vijeća i broja članova Vijeća. 
Aneks - I Sporazuma o osnivanju Ekonomsko-socijalnog vijeća za područje Kantona Sarajevo potpisan je dana 14.07.2016. godine od strane Predsjednika Kantonalnog odbora saveza samostalnih sindikata – Sarajevski kanton, Predsjednika Udruženja poslodavaca Kantona Sarajevo i Premijera Kantona Sarajevo.

2. Zakon o izmjenama i dopunama Zakona o socijalnoj zaštiti, zaštiti civilnih žrtava rata i zaštiti porodice sa djecom
Zaključak ESV KS:
Ekonomsko-socijalno vijeće za područje Kantona Sarajevo je podržalo aktivnosti Vlade Kantona Sarajevo i Ministarstva za rad, socijalnu politiku, raseljena lica i izbjeglice Kantona Sarajevo na donošenju Zakona o izmjenama i dopunama Zakona o socijalnoj zaštiti, zaštiti civilnih žrtava rata i zaštiti porodice sa djecom u Kantonu Sarajevo i dalo je pozitivno mišljenje na tekst ovog zakona.


3. Zakon o inspekcijama Kantona Sarajevo

Zaključak ESV KS:
Ekonomsko socijalno vijeće za područje Kantona Sarajevo nije postiglo konsenzus o Nacrtu Zakona o inspekcijama Kantona Sarajevo. Radi usaglašavanja stavova Vijeća, prije pismenog očitovanja socijalnih partnera o Nacrtu Zakona o inspekcijama Kantona Sarajevo, organizovan je i realiziran sastanak sa predstavnicima Kantonalne uprave za inspekcijske poslove Kantona Sarajevo i Ministarstvom pravde i uprave Kantona Sarajevo. 

4. Zakon o upravljanju zajedničkim dijelovima zgrade

Zaključak ESV KS
Ekonomsko-socijalno vijeće za područje Kantona Sarajevo je podržalo aktivnosti Vlade Kantona Sarajevo i Ministarstva prostornog uređenja, građenja i zaštite okoliša Kantona Sarajevo na donošenju  zakona o upravljanju zajedničkim dijelovima zgrade, a socijalni partneri su dostavili sugestije i primjedbe na isti.


5. Izvještaj o radu Kantonalne uprave za inspekcijske poslove Kantona Sarajevo za 2015. godinu
Zaključak ESV KS
Vijeće je primilo k znanju ovaj izvještaj (Predmetni izvještaj je razmatran – informativno).
(56 sjednica održana 06.09.2016. godine)


1. Nacrt Zakona o kantonalnoj agenciji za investicije i privatizaciju 

Zaključak ESV KS
Vijeće je razmotrilo i podržalo aktivnosti Vlade Kantona Sarajevo i Ministarstva privrede Kantona Sarajevo na donošenju Zakona o kantonalnoj agenciji za investicije i privatizaciju. Vijeće je smatralo da je neophodno precizno propisati ingerencije Kantonalne agencije za investicije i privatizaciju, potrebna sredstva za rad Agencije, broj uposlenih i druga pitanja značajna za rad ove agencije. Također je bilo potrebno dovesti u vezu odredbe ovog zakona sa pisanim stavom Ureda za zakonodavstvo Vlade Kantona Sarajevo, Pravobranilaštva Kantona Sarajevo, Zaključkom Vlade Kantona Sarajevo i odgovarajućim propisima.

2. Prednacrt Zakona o prostornom uređenju Kantona Sarajevo  
Zaključak ESV KS
Prednacrt Zakona o prostornom uređenju Kantona Sarajevo je povučen sa dnevnog reda i zaduženo je Ministarstvo prostornog uređenja, građenja i zaštite okoliša Kantona Sarajevo da Vijeću dostavi  Nacrt ovog zakona, koji će  se razmatrati na narednoj sjednici Vijeća.

3. Nacrt zakona o arhivskoj djelatnosti 

Zaključak ESV KS
Vijeće je razmotrilo i podržalo Nacrt Zakona o arhivskoj djelatnosti i podržalo aktivnosti Vlade Kantona Sarajevo i Ministarstva kulture i sporta Kantona Sarajevo na donošenju ovog zakona i dalo pozitivno mišljenje na ponuđeni tekst.
Na 56. sjednici Vijeća, član Vijeća Faruk Bešlić, istakao je problem upisne politike u srednje škole, u smislu usklađivanja iste sa potrebama tržišta rada, nakon čega je Vijeće je donijelo zaključak o održavanju tematske sjednice sa temom: Upisna politika prema potrebama tržišta rada.

Materijal za ovu sjednicu trebalo je da pripremi Ministarstvo za obrazovanje, nauku i mlade Kantona Sarajevo. Iako je navedenom ministarstvu dostavljen Zaključak Vijeća o potrebi pripreme i dostave materijala za tematsku sjednicu, i pored upućenih urgencija, u izvještajnom periodu Ministarstvo za obrazovanje, nauku i mlade Kantona Sarajevo Službi Vijeća nije dostavilo traženi materijal, te shodno tome, Vijeće u izvještajnom periodu nije održalo tematsku sjednicu.
Na istoj sjednici, član Vijeća Muharem Šabić istakao je problem izmirenja stvorenih, a neizmirenih obaveza, po osnovu koncesije, Hidrogradnje DD Sarajevo prema Ministarstvu privrede Kantona Sarajevo, nakon čega je Vijeće donijelo zaključak kojim je zadužilo Ministarstvo privrede Kantona Sarajevo da pripremi informaciju vezanu za pitanje izmirenja stvorenih a neizmirenih obaveza, po osnovu koncesije, Hidrogradnje d.d. Sarajevo prema Ministarstvu privrede Kantona Sarajevo i istu dostavi Ekonomsko - socijalnom Vijeću za područje Kantona Sarajevo na razmatranje. Tražena informacija je dostavljena od strane Ministarstva privrede Kantona Sarajevo i razmatrana je na 57. sjednici Vijeća.


(57. sjednica održana 23.11.2016. godine)
1. Prijedlog zakona o radu u Kantonu Sarajevo

Zaključak ESV KS:     
Vijeće je razmotralo Prijedlog Zakona o radu u Kantonu Sarajevo i po istom ponovno nije postignut konsenzus. Obzirom na divregentne stavove članova Vijeća, Ekonomsko-socijalno vijeće za područje Kantona Sarajevo nije usaglasilo stavove oko zakonskih rješenja datih u Prijedlogu Zakona o radu u Kantona Sarajevo. Predloženo je  Ministarstvu za rad, socijalnu politiku, raseljena lica i izbjeglice Kantona Sarajevo da, zbog važnosti, Prijedlog Zakona o radu u Kantonu Sarajevo, donese ne po skraćenoj, već u redovnoj proceduri.

2. Nacrt Zakona o prostornom uređenju Kantona Sarajevo

Zaključak ESV KS
Vijeće je razmotrilo Nacrt Zakona o prostornom uređenju Kantona Sarajevo i podržalo aktivnosti Vlade Kantona Sarajevo i Ministarstva prostornog uređenja, građenja i zaštite okoliša Kantona Sarajevo na donošenju zakona o prostornom uređenju Kantona Sarajevo, uz sugestiju da je, u cilju efikasnosti i pojednostavljenja postupka, u članu 70. koji se odnosi na odobrenje za rekonstrukciju, dogradnju, nadogradnju, promjenu namjene, sanaciju i zaštitu građevine, potrebno definisati da je kod promjene namjene dovoljna urbanistička saglasnost. 

3. Nacrt Zakona o upravljanju zajedničkim dijelovima zgrade  
Zaključak ESV KS: 
Vijeće je razmotrilo i podržalo aktivnosti Vlade Kantona Sarajevo i Ministarstva prostornog uređenja, građenja i zaštite okoliša Kantona Sarajevo na donošenju zakona o upravljanju zajedničkim dijelovima zgrade. Socijalni partneri su u pismenoj formi dali mišljenje i sugestije na predmetni nacrt zakona.


4. Nacrt Zakona o policijskim službenicima Kantona Sarajevo

Zaključak ESV KS:
Budući da na sjednici nije bio prisutan izvjestilac ispred predlagača navedenog zakona, Ekonomsko-socijalno vijeće za područje Kantona Sarajevo je zauzelo stav da se ovaj zakon razmatra na narednoj sjednici Vijeća, te da Ministarstvo unutrašnjih poslova Kantona Sarajevo tokom zakonodavne procedure omogući Kantonalnom odboru sindikata policije da amandmanski djeluje na pojedina zakonska rješenja.

5. Nacrt Zakona o muzejskoj djelatnosti

Zaključak ESV KS
Ekonomsko – socijalno vijeće za područje Kantona Sarajevo je razmotrilo Nacrt Zakona o muzejskoj djelatnosti i podržalo aktivnosti Vlade Kantona Sarajevo i Ministarstva kulture i sporta Kantona Sarajevo na donošenju ovog zakona. 

6. Informacija Ministarstva privrede Kantona Sarajevo vezana za pitanje izmirenja 

  stvorenih, a neizmirenih obaveza, po osnovu koncesije Hidrogradnje DD Sarajevo prema 
  Ministarstvu privrede Kantona Sarajevo

Zaključak ESV KS:
Ekonomsko-socijalno vijeće za područje Kantona Sarajevo je primilo k znanju Informaciju Ministarstva privrede Kantona Sarajevo vezanu za pitanje izmirenja stvorenih, a neizmirenih obaveza, po osnovu koncesije Hidrogradnje DD Sarajevo prema Ministarstvu privrede Kantona Sarajevo. Vijeće je ocijenilo potrebnim da Vlada Kantona Sarajevo, putem resornih ministarstava koja vode postupak dodjele koncesije, izradi cjelovitu analizu korištenja svih vrsta koncesija, te da istu dostavi Ekonomsko-socijalnom vijeću za područje Kantona Sarajevo.
(58. sjednica održana 01.12.2016. godine)
1. Nacrt Budžeta Kantona Sarajevo za 2017. godinu

Zaključak ESV KS:
Ekonomsko – socijalno vijeće za područje Kantona Sarajevo je podržalo Nacrt Budžeta Kantona Sarajevo za 2017. godinu, u ponuđenom tekstu.
Vijeće je ocijenilo potrebnim da se, u narednom periodu, na sjednicama Ekonomsko-socijalnog vijeća za područje Kantona Sarajevo, izvršenje Budžeta razmatra kvartalno.

Nakon razmatranja Nacrta Budžeta Kantona Sarajevo za 2017. godinu, Vijeće je istaklo značaj korištenja sredstava iz EU fondova, te je donijelo Zaključak kojim podržava aktivnosti Vlade Kantona Sarajevo usmjerene prema korištenju programa i sredstava fondova EU i sugerisalo je Vladi Kantona Sarajevo da se ove aktivnosti u narednom periodu intenziviraju.
(Telefonska sjednica Vijeća od 23.12.2016. godine)
1. Nacrt zakona o izmjenama i dopunama Zakona o Kantonalnoj agenciji  za privatizaciju 

Zaključak ESV KS
Vijeće je podržalo aktivnosti Vlade Kantona Sarajevo i Ministarstva privrede Kantona Sarajevo na donošenju zakona o Kantonalnoj agenciji za privatizaciju, te nije imalo primjedbi na dostavljeni tekst nacrta ovog zakona.
Uvaženo je Mišljenje Vijeća dato na prethodni tekst ovog Nacrta, u smislu da je neophodno precizno propisati ingerencije Kantonalne agencije za investicije i privatizaciju, potrebna sredstva za rad Agencije, broj uposlenih i druga pitanja značajna za rad ove agencije. Također je bilo potrebno dovesti u vezu odredbe ovog zakona sa pisanim stavom Ureda za zakonodavstvo Vlade Kantona Sarajevo, Pravobranilaštva Kantona Sarajevo, Zaključkom Vlade Kantona Sarajevo i odgovarajućim propisima.
II - TEMATSKI DIO
Programirani i izvršeni poslovi i zadaci:
1. Izvještaj o radu Ekonomsko-socijalnog vijeća za područje Kantona Sarajevo za period 01.01.2015. - 31.12.2015. godine (razmatran na 53. sjednici koja je održana 22.02.2016. godine),

2. Program rada Ekonomsko-socijalnog vijeća za područje Kantona Sarajevo za 2016. godinu (razmatran na 53. sjednici koja je održana 22.02.2016. godine),

3. Zakon o inspekcijama Kantona Sarajevo (Nacrt razmatran na 55. sjednici koja je održana 04.07.2016. godine),
4. Zakon o državnoj službi u Kantonu Sarajevo (Nacrt razmatran na 54. sjednici koja je održana 17.05.2016. godine),

5. Zakon o izmjenama i dopunama Zakona o socijalnoj zaštiti, zaštiti civilnih žrtava rata i zaštiti porodice sa djecom (Prijedlog razmatran na 55. sjednici održanoj 04.07.2016. godine),

6. Zakon o radu u Kantonu Sarajevo (prijedlozi razmatrani: na 53. sjednici održanoj 22.02.2016. godine i  57. sjednici održanoj 23.11.2016. godine),

7. Zakon o prostornom uređenju Kantona Sarajevo (Prednacrt razmatran na 56. sjednici održanoj 06.09.2016. godine a Nacrt razmatran na 57. sjednici održanoj 23.11.2016. godine) 
8. Budžet Kantona Sarajevo za 2017. godinu (Nacrt razmatran na 59. sjednici koja je održana 01.12.2016. godine)

9. Izvještaj o radu Kantonalne uprave za inspekcijske poslove za 2015. godinu (Na 55. sjednici održanoj 04.07.2016. godine – Informativno)

10. Zakon o plaćama i naknadama članova organa upravljanja i drugih organa i institucija Kantona Sarajevo, kantonalnih javnih preduzeća i javnih ustanova čiji je osnivač Kanton Sarajevo (Nacrt  razmatran na 53. sjednici održanoj 22.02.2016. godine).
Neprogramirani, a izvršeni poslovi i zadaci:
1. Zakon o upravljanju zajedničkim dijelovima zgrade (Prednacrt razmatran na 56. sjednici održanoj 06.09.2016. godine, a  Nacrt  na 57. sjednici održanoj 23.11.2016.  godine),
2. Zakon o muzejskoj djelatnosti (Nacrt razmatran na 57. sjednici održanoj 23.11.2016. godine),

3. Zakon o kantonalnoj agenciji za privatizaciju (Nacrt razmatran na 56. sjednici održanoj 06.09.2016. godine i drugi tekst Nacrta na telefonskoj sjednici predsjednika i potpredsjednika ESV KS od 23.12.2016. godine ),

4. Zakon o arhivskoj djelatnosti (Nacrt razmatran na 56. sjednici održanoj 06.09.2016. godine),

5. Prijedlog zakona o izmjenama i dopunama Zakona o vodama Kantona Sarajevo (razmatran na 53. sjednici održanoj 22.02.2016. godine),

6. Informacija Ministarstva privrede Ministarstva privrede Kantona Sarajevo vezana za pitanje izmirenja stvorenih, a neizmirenih obaveza, po osnovu koncesije Hidrogradnje DD Sarajevo prema Ministarstvu privrede Kantona Sarajevo.



Nacrt Zakona o policijskim službenicima Kantona Sarajevo Vijeće je uvrstilo na dnevni red 

57. 
sjednice, ali je povučen sa dnevnog reda zbog nedolaska izvjestioca po ovoj tački 


dnevnog reda.

Ostali akti
· Aneks - I Sporazuma o osnivanju Ekonomsko-socijalnog vijeća za područje Kantona Sarajevo – prijedlog teksta usvojen je na 55. sjednici Vijeća održanoj 04.07.2016. godine. Ovaj aneks potpisan je dana 14.07.2016. godine od strane Predsjednika Kantonalnog odbora saveza samostalnih sindikata – Sarajevski kanton, Predsjednika Udruženja poslodavaca Kantona Sarajevo i Premijera Kantona Sarajevo.
· Donesena su rješenja o razrješenju i rješenja o imenovanju predsjednika i potpredsjednika Ekonomsko-socijalnog vijeća za područje Kantona Sarajevo, s obzirom da je dosadašnjem predsjedniku i potpredsjednicima Vijeća istekao period na koji su imenovani. 

Programirani, a neizvršeni poslovi i zadaci:

1. Zakon o osnovnom odgoju i obrazovanju 

2. Zakon o izmjenama i dopunama Zakona o novčanim podsticajima u poljoprivredi na području Kantona Sarajevo

3. Program uređenja gradskog građevinskog zemljišta i realizacije kapitalnih investicija za 2016. godinu

4. Zakon o izmjenama i dopunama zakona o koncesijama

5. Zakon o javnom prevozu putnika u Kantonu Sarajevo
6. Zakon o plaćama i naknadama policijskih službenika Kantona Sarajevo
7. Zakon o izmjenama i dopunama zakona o javno privatnom partnerstvu

8. Zakon o turizmu

9. Zakon o izmjenama i dopunama zakona o rudarstvu

10. Zakon o izmjenama i dopunama Zakona o porezu na promet nepokretnosti i prava

11. Zakon o izmjenama i dopunama Zakona o plaćama i naknadama u organima vlasti Kantona Sarajevo

12. Izvještaj o poslovanju kantonalnih javnih preduzeća iz oblasti privrede za 2015. godinu

13. Zakon o lokalnoj samoupravi

14. Zakon o nabavljanju, držanju i nošenju oružja i municije Kantona Sarajevo

15. Zakon o pripadnosti javnih prihoda u Kantonu Sarajevo
Naprijed navedeni, programirani, a neizvršeni poslovi i zadaci (r/b 1. - 15.), nisu razmatrani iz razloga što isti nisu bili u proceduri razmatranja od strane Vlade Kantona Sarajevo i Skupštine Kantona Sarajevo ili nisu dostavljani na razmatranje Ekonomsko-socijalnom vijeću za područje Kantona Sarajevo. S tim u vezi, Ekonomsko – socijalno vijeće za područje Kantona Sarajevo je, u okviru tačke dnevnog reda: usvajanje Programa rada ESV KS za 2016. godinu, još jednom posebno istaklo značaj obaveze organa uprave, da u okviru procedure pripremanja i predlaganja materijala koji imaju socijalno-ekonomski karakter, pribavljaju mišljenje Ekonomsko – socijalnog vijeća za područje Kantona Sarajevo. Prilikom razmatranja materijala koji imaju socijalno-ekonomski karakter, sugerisano je Skupštini Kantona Sarajevo da uvažava stavove Vijeća. U cilju nespornog utvrđivanja koji materijal ima ekonomsko-socijalni karakter, Vijeće je svoj Program rada za 2016. godinu, dostavilo Predsjedateljici Skupštine Kantona Sarajevo, Premijeru Kantona Sarajevo, službama za Skupštinske poslove, odnosno Vladine poslove, te organima uprave i upravama koji su definisani kao predlagači u programu rada.
III – FINANSIJSKA SREDSTVA ZA RAD VIJEĆA
Sredstva za rad Vijeća, u toku 2016. godine, utrošena su samo za naknade za rad članova, zamjenika članova i saradnika Vijeća. Od tehničke opreme za rad Ekonomsko-socijalnog vijeća za područje Kantona Sarajevo u izvještajnom periodu nabavljen je diktafon.
IV - OCJENA RADA I POSTIGNUTIH REZULTATA
U izvještajnom periodu Ekonomsko – socijalno vijeće za područje Kantona Sarajevo izvršavalo je svoje osnovne obaveze koje se odnose na uspostavljanje socijalnog dijaloga po svim pitanjima za koja su socijalni partneri iskazali interes. Vijeće je sve akte koji su dostavljeni razmatralo u okviru nadležnosti Vijeća.
Po određenim pitanjima Ekonomsko – socijalno vijeće za područje Kantona Sarajevo nije postiglo potrebni konsenzus, što nije uticalo na nastavak dijaloga i opredjeljenje da se zajedno djeluje na  poboljšanje stanja u ekonomsko-socijalnim oblastima.

U izvještajnom periodu, poboljšanje u radu Vijeća postignuto je uključivanjem po još jednog predstavnika svih socijalnih partnera u rad Vijeća.

Vijeće će u narednom periodu intenzivirati svoje aktivnosti, a u cilju davanja doprinosa za poboljšanje stanja u ekonomsko-socijalnoj oblasti.
V - PROGRAMSKA ORJENTACIJA
Programska orijentacija definiše se u Programu rada Ekonomsko-socijalnog vijeća za područje Kantona Sarajevo za tekuću godinu.

U osnovi Ekonomsko-socijalno vijeće za područje Kantona Sarajevo će voditi aktivnosti u oblasti ekonomske, socijalne i razvojne politike, afirmirati i zaštiti ekonomska i socijalna prava i interese zaposlenika i poslodavaca i razvijati sistem kolektivnog pregovaranja, te nastaviti:
· pratiti, razmatrati i ocjenjivati uticaj ekonomske i socijalne politike na cjelokupni razvoj i socijalnu stabilnost,

· podsticati ideje tripartitnog, bipartitnog i drugih oblika ekonomsko-socijalnog dijaloga na svim nivoima u rješavanju ekonomskih i socijalnih pitanja,

· razmatrati nacrte propisa i drugih akata iz djelokruga svog rada i svoja mišljenja dostaviti nadležnim institucijama,

· pratiti primjenu propisa iz oblasti rada, zapošljavanja i socijalne sigurnosti i predlagati mjere nadležnim institucijama  za potpunije ostvarivanje i unaprjeđenje prava.
.

Broj:                 


       
             


P R E D S J E D N I C A
             
Sarajevo,  



                



    Amela Dautbegović                                                          












